
Set du pris på flotte
oppkøyrte skiløyper?
Vil du vere med å hjelpe oss å sikre
at vi har gode løyper i åra framover?
Bakgrunn:
Skodje IL, skigruppa har køyrt opp skiløyper i meir
enn 30 år. Først i mange år med snøscooter. I år 2000
gjekk vi til innkjøp av ei brukt trakkemaskin (1987
modell). Året etter gjekk også Tomrefjord IL og
Ørskog IL til innkjøp av trakkemaskiner.
Det vart då innleia samarbeid mellom laga om oppkøyring av skiløyper i området som er vist på neste side.
Området og løypenettet har blitt meir og meir populært. Stadige forbetringar av løypenettet har blitt utført
slik at ein etter kvart har fått svært bra tilhøve sjølv om
det har vore lite snø. Tomrefjord IL kjøpte i 2006 ei ny
moderne trakkemaskin, noko ein ofte kan sjå på standarden på delar av løypenettet.
Etter at Skodje IL kjøpte si maskin i 2000, så vart det
på Fylling bygd ei topp moderne garasje for lagring og
vedlikehald av trakkemaskina. Huset inneheld elles
møterom og eit flott toalett som kan brukast av turgåarar både sommar og vinter.
Bygging av garasje og elles arbeid på løypenettet har
vore utført utan ei krone i lån. Dette har vore mogeleg
takka vere offentlege støttemidlar, gåver frå lokalt
næringsliv, samt eit ustrakt dugnadsarbeid både direkte
på anlegga og som inntektsbringande arbeid.
Drift av trakkemaskina har vi delvis finansiert ved at vi
har fått inn gåvemidlar frå brukarane via bankgiroar
som vi har lagt på parkerte bilar i utfartshelgane. I tillegg har vi fått sponsa ein del diesel. Alt vedlikehald
og køyring har vore utført på dugnad.
Kvifor ønske vi å kjøpe ny trakkemaskin?
Vi veit at brukarane i alle aldersgrupper set svært stor
pris på skiløypene som vi lagar.
Den trakkemaskina som vi har i dag nærmar seg 25 år.
Den kan endå fungere nokre år, men sjansen for eit havari aukar med alderen. Vi i Skodje I.L., ønske å unngå
at ein brått må legge ned tilbodet grunna problem med
trakkemaskina.
Å starte ein prosess med å skaffe midlar til nyinnkjøp
den dagen den gamle maskina ikkje vil meir, og reperasjonar ikkje er lønsamt, føler vi vil vere for seint.
Vi veit at dei løypene vi greier å lage med dagens maskin, stort sett er av tilfredstillande kvalitet, men ofte
kan det vere vanskeleg å få dette til med dagens utstyr.
Med ei ny maskin så vil standarden på løypene auke, og
ein vil også greie å få tilfredstillande løyper på kortare
tid.
Ein del vil kanskje stille spørsmål om ein kunne greie
seg med ei maskin for heile løypenettet som i dag blir
oppkøyrt av Skodje IL, Tomrefjord IL, Ørskog IL og til
dels Engesetdal IL.
Vi har vurdert dette, men ser det at det er ønskeleg at
ein i alle fall har ei moderne maskin på kvar side av fjellet. Ved snøfall vil det ta ganske lang tid før heile løypenettet er preparert.
skisporet .no
På nettsida skisporet.no finn du informasjon om når
løypene sist vart oppkøyrt. (Område Svartløken.)
Når snøtilhøva tillet det køyrer vi løyper heilt ned til
Skodje sentrum, der vi har lysløype i området der skular, barnehage og idrettslaget sitt klubbhus er plassert.
Vi ser det at skular og barnehage er flinke til å nytte
lysløypa. Her bruker også idrettslaget å arrangere skirenn ein gong i veka så lenge snøtilhøva tillet det. Idrettslaget ser det som svært viktig at vi er i stand til fortsett å ha dette tilbodet
Kva kostar og korleis skal vi greie å finansiere ei ny
trakkemaskin?
Ei heilt ny maskin med naudsynt utstyr vil inkludert
mva koste mellom 1,4 og 1,5 mill kroner. Då dette tilbodet vert nytta av innbyggjarane i eit stort omland, så
vil vi også gå utanfor eiga kommune for å få støtte.
Fleirtalet av brukarane kjem faktisk frå nabokommunane.
For å greie å finansiere ei ny maskin så er vi avhengig
av at vi har nokre større bidragsytarar. Vi tenkjer då på
kommunar, bankar, forsikringsselskap og større bedrifter. Men for å komme i mål er vi avhengig av at også
mindre bedrifter og privatpersonar er med og bidreg.
Kva aktivitet skaper vi?
Planar for framtida:
For å sikre at vi kan halde fram med å køyre opp løyper i åra framover må vi sikre at vi har eigna materiell.
Det er då naturleg at ny trakkemaskin må prioriterast.
Likeeins må det leggast betre til rette for parkering.
Dette blir det for tida arbeidd med, og vi vonar at noko
kan gjerast så snart som mogeleg.
Elles vil det tid heile tida bli gjort utbetringar samt
vedlikehald på løypenettet.
Vi har ynskje om å få laga ei ny lysløype på ein meir
snøsikker stad.
Skodje idrettslag har gode tradisjonar når det gjeld
skisport. Vi har no i fleire år hatt få aktive som har vore
med å konkurrere utanom dei lokale sonerenna. Siste sesong fekk vi i gong skitreningar igjen og i haust har vi
omlag 25 unge på treningane. Vi har god von om at dette
er starten på fleire år med aktive langrennsløparar som
representerar Skodje IL.
Skiløypene blir svært mykje brukt til trening av aktive frå
andre lag rundt om i distriktet. Løypene er likevel klart
mest nytta av trimmarar/turgåarar i alle aldrar. Vi som
legg ned mykje arbeid for å halde dette tilbodet, set allermest pris på å sjå alle barnefamiliane som nyttar løypenettet.
Når det er snøtilhøve så blir løypene nytta frå tidleg morgon til seine kvelden, 7 dagar i veka. Det er faktisk stor
aktivitet av skiløparar med hovudlykter etter at det har
blitt mørkt.
Også ei framtidig varmestove er eit aktuelt prosjekt.
Her er vi så heldig at ein grunneigar vil gje oss ei tomt
vederlagsfritt, noko som vi set stor pris på.
Kva som er mogeleg å få til er heilt avhengig av kva
støtte ein kan få. Ein ynskjer og at fleire kan vere med
å engasjere seg i dette friviljuge arbeidet. Er du interessert, ta gjerne kontakt.
Skal vi greie å sikre gode tilhøve i åra framover, så treng vi di støtte.
Bidrag kan betalast til Skodje IL, kontonummer: 3910.11.83444
Ta gjerne kontakt for eventuelle spørsmål.
Harald Kjærstad, tlf. 97506183 / Arne Erdal Skodje, tlf 95767036
Med helsing, Skodje IL.

